
V 

(Avviżi) 

PROĊEDURI AMMINISTRATTIVI 

IL-KUMMISSJONI EWROPEA 

Sejħa għal proposti – EACEA/41/10 għall-implimentazzjoni ta’ Erasmus Mundus 2009-2013 għas- 
sena 2011 

(2010/C 341/10) 

Azzjoni 1 – Programmi Konġunti 

Azzjoni 2 – Sħubiji 

Azzjoni 3 – Promozzjoni ta’ Edukazzjoni Ogħla Ewropea 

GĦANIJIET TAL-PROGRAMM 

L-għan ġenerali tal-programm Erasmus Mundus huwa li jippromwovi l-edukazzjoni ogħla Ewropea, li jgħin 
fit-titjib u fit-tisħiħ tal-prospetti tal-karrieri tal-istudenti u li jippromwovi l-ftehim interkulturali permezz ta’ 
kooperazzjoni ma’ pajjiżi terzi, skont l-għanijiet tal-politika esterna tal-UE sabiex jikkontribwixxi għall- 
iżvilupp sostennibbli ta’ pajjiżi terzi fil-qasam tal-edukazzjoni ogħla. 

L-għanijiet speċifiċi tal-programm huma: 

— li jippromwovi kooperazzjoni strutturata bejn l-istituzzjonijiet tal-edukazzjoni ogħla u joffri kwalità 
mtejba fl-edukazzjoni ogħla b’valur miżjud Ewropew distint, attraenti kemm fi ħdan l-Unjoni Ewropea 
kif ukoll ’l hinn mill-fruntieri tagħha, bil-għan li jinħolqu ċentri ta’ eċċellenza; 

— li jikkontribwixxi għall-arrikkiment reċiproku ta’ soċjetajiet permezz tal-iżvilupp tal-kwalifiki ta’ nisa/rġiel 
sabiex ikollhom ħiliet xierqa, b’mod partikolari fir-rigward tas-suq tax-xogħol, u jkunu moħħhom miftuħ 
u b’esperjenza internazzjonali permezz tal-promozzjoni tal-mobilità għal iktar studenti u akkademiċi ta’ 
talent minn pajjiżi terzi sabiex jiksbu kwalifiki u/jew esperjenza fl-Unjoni Ewropea u għal iktar studenti u 
akkademiċi Ewropej ta’ talent lejn pajjiżi terzi; 

— li jikkontribwixxi għall-iżvilupp tar-riżorsi umani u għall-kapaċità tal-kooperazzjoni internazzjonali ta’ 
istituzzjonijiet ta’ edukazzjoni ogħla f’pajjiżi terzi permezz ta’ żieda fil-flussi tal-mobilità bejn l-Unjoni 
Ewropea u pajjiżi terzi; 

— li jtejjeb l-aċċessibbiltà u t-titjib tal-profil u l-viżibbiltà tal-edukazzjoni ogħla Ewropea fid-dinja kif ukoll 
l-attrazzjoni tagħha għal nazzjonali ta’ pajjiżi terzi u għaċ-ċittadini tal-Unjoni. 

Il-Gwida għall-Programm ta’ Erasmus Mundus u l-formoli ta’ applikazzjoni relevanti għat-tliet azzjonijiet 
huma disponibbli fl-indirizz li ġej: 

http://eacea.ec.europa.eu/erasmus_mundus/funding/higher_education_institutions_en.php 

A. Azzjoni 1 – Programmi Konġunti ta’ Erasmus Mundus 

Din l-azzjoni għandha l-għan li trawwem il-kooperazzjoni bejn l-istituzzjonijiet ta’ edukazzjoni ogħla u l- 
persunal akkademiku fl-Ewropa, bil-għan li toħloq poli ta’ eċċellenza u li tipprovdi riżorsi umani mħarrġa 
ħafna. Hija komposta minn żewġ sub-azzjonijiet: 

— Azzjoni 1A – Korsijiet fil-livell ta’ Masters Erasmus Mundus (EMMCs) u 

— Azzjoni 1B – Dottorati Konġunti Erasmus Mundus (EMJDs)

li l-għan tagħhom huwa li jappoġġjaw programmi fil-livell post-gradwat ta’ kwalità akkademika eċċezzjonali, 
żviluppati b’mod konġunt ma’ konsorzji ta’ universitajiet Ewropej u, fejn relevanti, ta’ pajjiżi terzi u li jistgħu 
jikkontribwixxu għal iżjed viżibilità u għal iżjed attrazzjoni tas-settur tal-edukazzjoni ogħla Ewropew. 
Programmi konġunti bħal dawn iridu jinvolvu l-mobilità bejn l-universitajiet tal-konsorzji u għandhom 
iwasslu għall-għoti ta’ lawrji doppji u multipli konġunti rikonoxxuti. 

A.1. Parteċipanti eliġibbli u Kompożizzjoni tal-konsorzju 

Il-kundizzjonijiet applikabbli għal parteċipanti eliġibbli u għall-kompożizzjoni tal-konsorzju huma speċifikati 
fil-Gwida tal-Programm fis-sezzjonijiet 4.2.1 għal Azzjoni 1A u 5.2.1 għal Azzjoni 1B. 

A.2. Attivitajiet eliġibbli 

L-attivitajiet eliġibbli huma speċifikati fil-Gwida tal-Programm fis-sezzjonijiet 4.2.2 għal Azzjoni 1A u 5.2.2 
għal Azzjoni 1B. Ebda prijorità tematika ma ġiet identifikata għal din is-Sejħa. 

A.3. Kriterji ta’ Aġġudikazzjoni 

L-applikazzjonijiet għal Azzjoni 1A u 1B ser jiġu vvalutati fuq il-bażi tal-kriterji ta’ aġġudikazzjoni li ġejjin: 

— Għal Azzjoni 1A – Korsijiet fil-Livell ta’ Masters Erasmus Mundus (EMMCs) 

Kriterji Piż 

1. Kwalità akkademika 30 % 

2. Integrazzjoni tal-kors 25 % 

3. Ġestjoni tal-kors, miżuri ta’ viżibbiltà u sostennibilità 20 % 

4. Faċilitajiet għall-istudenti u follow-up 15 % 

5. Assigurazzjoni tal-kwalità u evalwazzjoni 10 % 

Total 100 % 

— Azzjoni 1B – Dottorati Konġunti Erasmus Mundus (EMJDs) 

Kriterji Piż 

1. Kwalità akkademika u tar-riċerka 25 % 

2. Esperjenza u kompożizzjoni tas-sħubija 25 % 

3. Integrazzjoni Ewropea u funzjonar tal-programm 20 % 

4. Dispożizzjonijiet għal kandidati mogħtija fellowship tal-EMJD 15 % 

5. Ġestjoni, sostennibilità u assigurazzjoni tal-kwalità tal-programm 15 % 

Total 100 % 

A.4. Baġit 

Din is-Sejħa għal proposti ma għandha ebda impatt baġitarju dirett fl-2011. Għandha l-għan li tagħżel: 

— Għal Azzjoni 1A (EMMCs): madwar 10 applikazzjonijiet ġodda u sa 22 applikazzjoni ta’ tiġdid; 

— Għal Azzjoni 1B (EMJDs): madwar 10 applikazzjonijiet ġodda 

Għal kull waħda mill-applikazzjonijiet magħżula, fis-sajf tal-2011 ser jinħarġu Ftehimiet ta’ Sħubija ta’ Qafas 
(Framework Partnership Agreements – FPA) ta’ ħames snin. Dawn l-FPAs sejrin jagħtu lok għall-għoti tal- 
Ftehimiet ta’ Għotja Speċifika annwali li tibda mis-sena akkademika 2012/2013 li sejra tinkludi, minn naħa, 
appoġġ finanzjarju għall-konsorzji li jimplimentaw il-programmi konġunti u min-naħa l-oħra, numru definit 
kull sena ta’ boroż ta’ studji individwali għal studenti Ewropej u studenti minn pajjiżi terzi, kandidati fil-livell 
ta’ dottorat u studjużi.

A.5. Data ta’ għeluq għas-sottomissjoni 

Id-data ta’ għeluq għas-sottomissjoni għal Korsijiet fil-Livell ta’ Masters Erasmus Mundus (EMMCs) ta’ 
Azzjoni 1A u Dottorati Konġunti Erasmus Mundus (EMJDs) ta’ Azzjoni 1B hija d-29 ta’ April 2011 
f’nofsinhar (12:00 CET). 

L-Aġenzija Eżekuttiva stabbilixxiet sistema għas-sottomissjoni elettronika tal-applikazzjonijiet kollha. Għal 
din is-sejħa għal proposti, l-applikanti għandhom jibagħtu l-applikazzjoni tagħhom permezz ta’ formola 
elettronika disponibbli minn Frar 2011. 

Din il-formola (inkluż l-annessi) hija meqjusa bħala l-applikazzjoni definittiva. 

L-applikazzjonijiet li jiġu sottomessi sad-data ta’ għeluq u skont ir-rekwiżiti speċifikati fil-formoli ta’ app
likazzjoni relevanti biss jiġu aċċettati. Applikazzjonijiet sottomessi bil-kitba jew permezz ta’ fax jew diretta
ment b’email biss ma jiġux eżaminati. 

Sabiex tkun iffaċilitata l-identifikazzjoni ta’ esperti bil-ħila akkademika u tar-riċerka relevanti għal Azzjoni 
1A (Korsijiet fil-Livell ta’ Masters Erasmus Mundus – EMMCs) u 1B (Dottorati Konġunti Erasmus Mundus – 
EMJDs), il-kandidati huma mistiedna jibagħtu deskrizzjoni qasira tal-programm konġunt tagħhom (massimu 
ta’ paġna waħda inkluż it-titlu, il-qasam/oqsma kopert/i, l-imsieħba ewlenin u sommarju qasir tal-istruttura 
tal-programm u tal-karatteristiċi prinċipali) preferibbilment xahar bil-quddiem mid-data ta’ għeluq imsem
mija fuq (jiġifieri sal-31 ta’ Marzu 2011). Template ta’ din il-folja sommarja bil-proċedura ta’ sottomissjoni 
korrespondenti tista’ titniżżel mill-indirizz li ġej: 

http://eacea.ec.europa.eu/erasmus_mundus/funding/higher_education_institutions_en.php 

B. Azzjoni 2 – Sħubiji ta’ Erasmus Mundus 

Din l-azzjoni għandha l-għan li trawwem il-kooperazzjoni strutturata bejn istituzzjonijiet ta’ edukazzjoni 
ogħla ta’ pajjiżi Ewropej u ta’ pajjiżi terzi permezz tal-promozzjoni tal-mobilità ta’ kull livell ta’ studju għal 
studenti (li qed jistudjaw għall-ewwel lawrja tagħhom u fil-livell ta’ masters), kandidati dottorali, riċerkaturi, 
persunal akkademiku u amministrattiv (mhux ir-reġjuni u l-lottijiet kollha jinkludu l-flussi tal-mobilità 
kollha). 

Azzjoni 2 – Sħubiji ta’ Erasmus Mundus (EMA2) huma maqsumin f’żewġ faxex: 

— Azzjoni 2 tal-Erasmus Mundus – FAXXA 1 – Sħubiji ma’ pajjiżi koperti bl-istrumenti ENPI, DCI, EDF u 
IPA ( 1 ) (ex Tieqa ta’ Kooperazzjoni Esterna) 

— Azzjoni 2 tal-Erasmus Mundus – FAXXA 2 – Sħubiji ma’ pajjiżi u territorji koperti bl-Istrumenti ta’ 
Pajjiżi Industrijalizzati (ICI) 

B.1. Parteċipanti eliġibbli, Pajjiżi u Kompożizzjoni tas-Sħubija 

Il-kundizzjonijiet applikabbli għall-parteċipanti eliġibbli u għall-kompożizzjoni tas-sħubiji huma speċifikati 
fil-Gwida tal-Programm fis-sezzjoni 6.1.2.a għal EMA2 -FAXXA 1 u fis-sezzjoni 6.2.2.a għal EMA2- FAXXA 
2 u fil-Linji gwida għas-Sejħa għal proposti tal-EACEA 41/10 fis-sezzjoni 5.3.1 għal EMA2 –FAXXA 1 u fis- 
sezzjoni 5.3.2 għal EMA2- FAXXA 2. 

B.2. Attivitajiet eliġibbli 

L-attivitajiet eliġibbli huma speċifikati fil-“Gwida tal-Programm Erasmus Mundus 2009-2013” fis-sezzjoni 
6.1.2.b għal EMA2-FAXXA 1 u fis-sezzjoni 6.2.2.b għal EMA2- FAXXA 2 u fil-Linji “Gwida għas-Sejħa għal- 
proposti EACEA 41/10” fis-sezzjoni 5.3.1 għal EMA2 –FAXXA 1 u fis-sezzjoni 5.3.2 għal EMA2- FAXXA 2.

( 1 ) ENPI – Strument Ewropew tal-Viċinat u ta’ Sħubija. 
DCI – Strument ta’ Kooperazzjoni ta’ Żvilupp. 
IPA – Strument ta’ Assistenza għal Qabel l-Adeżjoni. 
EDF – Il-Fond Ewropew tal-Iżvilupp (EDF) huwa l-istrument ewlieni għall-għoti ta’ għajnuna Komunitarja għall- 

kooperazzjoni ta’ żvilupp skont il-Ftehim ta’ Cotonou: “il-Ftehim ta’ Sħubija bejn il-membri tal-Grupp ta’ 
Stati tal-Afrika, Karibew u Paċifiku minn naħa u l-Komunità Ewropea u l-Istati Membri tagħha min-naħa l- 
oħra”.

http://eacea.ec.europa.eu/erasmus_mundus/funding/higher_education_institutions_en.php


B.3. Kriterji ta’ aġġudikazzjoni 

Applikazzjonijiet skont EMA2-STRAND 1 jiġu vvalutati fuq il-kriterji ta’ aġġudikazzjoni li ġejjin: 

Kriterji Piż 

1. Relevanza 25 % 

2. Kwalità 65 % 

2.1. Kompożizzjoni tas-sħubija u mekkaniżmi ta’ kooperazzjoni 20 % 

2.2. Organizzazzjoni u implimentazzjoni tal-mobilità 25 % 

2.3. Faċilitajiet għall-istudenti/persunal u follow-up 20 % 

3. Sostennibbiltà 10 % 

Total 100 % 

Applikazzjonijiet skont EMA2-STRAND 2 jiġu vvalutati fuq il-kriterji ta’ aġġudikazzjoni li ġejjin: 

Kriterji Piż 

1. Relevanza 25 % 

2. Kontribut għall-eċċellenza 25 % 

3. Kwalità 50 % 

3.1. Kompożizzjoni tas-sħubija u mekkaniżmi ta’ kooperazzjoni 15 % 

3.2. Organizzazzjoni u implimentazzjoni tal-mobilità 20 % 

3.3. Faċilitajiet għall-istudenti/persunal u follow-up 15 % 

Total 100 % 

B.4. Baġit ( 2 ) 

L-ammont globali disponibbli taħt din is-Sejħa għal proposti huwa ta’ madwar EUR 95,6 miljun, li jimmira 
għal fluss minimu fil-mobilità ta’ 3 265 individwu. 

Il-baġit disponibbli għal EMA2-STRAND 1 huwa ta’ EUR 89,3 miljun li jimmira għal mobilità minima ta’ 
3 125 individwi. 

Il-baġit disponibbli għal EMA2-STRAND 2 huwa ta’ EUR 6,3 miljun li jimmira għal mobilità minima ta’ 140 
individwu. 

B.5. Sottomissjoni tad-data ta’ għeluq 

Id-data ta’ għeluq għas-sottomissjoni għall-Azzjoni 2 ta’ Erasmus Mundus-Sħubiji hija d-29 ta’ April 2011 
(skont it-timbru tal-posta). 

L-applikazzjoni għall-għotja għandha tintbagħat permezz ta’ ittra rreġistrata fl-indirizz li ġej: 

Education, Audiovisual and Culture Executive Agency 
Call for proposals EACEA/41/10 — Azzjoni 2 
Attn Mr Joachim Fronia 
BOUR 02/29 
Avenue du Bourget 1 
1040 Bruxelles/Brussel 
BELGIQUE/BELGIË 

L-applikazzjonijiet li jiġu sottomessi sad-data ta’ għeluq u skont ir-rekwiżiti speċifikati fil-formoli ta’ app
likazzjoni relevanti biss jiġu aċċettati. Applikazzjonijiet sottomessi permezz ta’ fax jew b’email biss ma jiġux 
eżaminati.

( 2 ) Dan l-ammont huwa kkondizzjonat mill-adozzjoni tal-Baġit tal-Unjoni Ewropea għas-sena 2011.



Meta applikant jibgħat bosta applikazzjonijiet differenti, kull waħda għandha tintbagħat f’envelopp separat. 

C. Azzjoni 3 – Promozzjoni ta’ Edukazzjoni Ogħla Ewropea 

Din l-azzjoni timmira li tippromwovi l-edukazzjoni ogħla Ewropea permezz ta’ miżuri li jtejbu l-attrazzjoni, 
il-profil, l-immaġni u l-viżibbiltà ta’, u l-aċċessibbiltà għal, edukazzjoni ogħla Ewropea fid-dinja u tipprovdi 
appoġġ għal inizjattivi, studji, proġetti, avvenimenti u attivitajiet transnazzjonali oħrajn relatati mad-dimens
joni internazzjonali tal-aspetti kollha tal-edukazzjoni ogħla, bħall-promozzjoni, l-aċċessibbiltà, l-assiguraz
zjoni tal-kwalità, ir-rikonoxximent tal-krediti, ir-rikonoxximent tal-kwalifiki Ewropej barra mill-pajjiż u r- 
rikonoxximent reċiproku tal-kwalifiki ma’ pajjiżi terzi, l-iżvilupp tal-kurrikulum, il-mobilità, il-kwalità tas- 
servizzi, eċċ. 

L-attivitajiet ta’ azzjoni 3 jistgħu jieħdu forom varji (konferenzi, seminars, workshops, studji, analiżi, proġetti 
pilota, premjijiet, netwerks internazzjonali, produzzjoni ta’ materjal għall-pubblikazzjoni, żvilupp ta’ infor
mazzjoni, għodod ta’ komunikazzjoni u teknoloġija) u jistgħu jseħħu kullimkien fid-dinja. 

C.1. Parteċipanti eliġibbli u Kompożizzjoni tal-Konsorzju 

Il-kundizzjonijiet applikabbli għal parteċipanti eliġibbli u għall-kompożizzjoni tal-konsorzju huma speċifikati 
fil-Gwida tal-Programm fis-sezzjoni 7.2.1. 

C.2. Attivitajiet Eliġibbli 

L-attivitajiet eliġibbli huma speċifikati fil-Gwida tal-Programm fis-sezzjoni 7.2.2. 

Għall-għanijiet ta’ din is-sejħa għal proposti, il-proġetti jmesshom jindirizzaw waħda mill-prijoritajiet li 
ġejjin: 

— Proġetti li għandhom x’jaqsmu mal-promozzjoni ta’ edukazzjoni ogħla Ewropea f’ċerti żoni ġeografiċi 
(tingħata prijorità għal żoni li s’issa kienu inqas irrappreżentati fil-proġetti ta’ Erasmus Mundus: eż. pajjiżi 
tal-Afrika u industrijalizzati) 

— Proġetti li għandhom l-għan li jtejbu s-servizzi għal studenti internazzjonali u għal kandidati fil-livell ta’ 
dottorat 

— Proġetti li jindirizzaw id-dimensjoni internazzjonali tal-Assigurazzjoni tal-Kwalità 

— Proġetti li għandhom l-għan li jsaħħu r-relazzjonijiet bejn l-edukazzjoni ogħla Ewropea u r-riċerka 

— Proġetti li jippromwovu l-opportunitajiet ta’ studju Ewropej għal kandidati fil-livell ta’ dottorat 

— Proġetti li jippromwovu l-programm Erasmus Mundus lejn studenti Ewropej. 

Proġetti li jbassru li l-attivitajiet li ġejjin mhumiex sejrin jiġu ffinanzjati: 

Attivitajiet implimentati fil-kuntest tal-Internazzjonalizzazzjoni tan-Netwerks Tematiċi ta’ ERASMUS; 

C.3. Kriterji ta’ Aġġudikazzjoni 

L-applikazzjonijiet tal-Azzjoni 3 sejrin jiġu vvalutati fuq il-bażi tal-kriterji ta’ aġġudikazzjoni li ġejjin: 

Kriterji Piż 

1. Relevanza tal-proġett għall-programm Erasmus Mundus 25 % 

2. L-impatt potenzjali u mistenni tal-proġett biex jgħin fit-tisħiħ u l-attrazzjoni tal-edukaz
zjoni ogħla Ewropea madwar id-dinja 

25 % 

3. Arranġamenti għat-tixrid tar-riżultati tal-proġett u l-esperjenzi, l-assigurazzjoni tal-kwalita', 
u pjanijiet għas-sostennibbiltà u l-isfruttament fit-tul tar-riżultati 

15 % 

4. Kompożizzjoni tas-sħubija u mekkaniżmi ta’ kooperazzjoni 15 % 

5. Pjan ta’ xogħol u baġit 20 % 

Total 100 %

C.4. Baġit ( 3 ) 

Din is-Sejħa għal proposti għandha l-għan li tagħżel madwar 6 proġetti. Il-baġit totali allokat għall-kofi
nanzjament tal-proġetti taħt din is-Sejħa għal proposti huwa ta’ EUR 1,3 miljuni. L-ammonti tal-għotja 
jvarjaw b’mod konsiderevoli skont id-daqs tal-proġetti magħżula (normalment bejn EUR 100 000 u EUR 
350 000). Il-kontribuzzjoni finanzjarja mill-Aġenzija ma tistax taqbeż 75 % tal-ispejjeż totali eliġibbli. 

C.5. Data ta’ Għeluq Għas-Sottomissjoni 

Id-data ta’ għeluq għas-sottomissjoni tal-proġetti ta’ Azzjoni 3 ta’ Erasmus Mundus sabiex itejbu l-attrazzjoni 
tal-edukazzjoni ogħla Ewropea hija d-29 ta’ April 2011 (skont it-timbru tal-posta). 

L-applikazzjoni għall-għotja għandha tintbagħat permezz ta’ ittra rreġistrata fl-indirizz li ġej: 

Education, Audiovisual and Culture Executive Agency 
Call for proposals EACEA/41/10 — Azzjoni 3 
Attn Mr Joachim Fronia 
BOUR 02/29 
Avenue du Bourget 1 
1040 Bruxelles/Brussel 
BELGIQUE/BELGIË 

L-applikazzjonijiet li jiġu sottomessi sad-data ta’ għeluq u skont ir-rekwiżiti speċifikati fil-formoli ta’ app
likazzjoni relevanti biss sejrin jiġu aċċettati. Applikazzjonijiet sottomessi permezz ta’ fax jew b’email biss 
mhumiex sejrin jiġu aċċettati.

( 3 ) Ara n-nota f’qiegħ il-paġna nru 2.


